

Шәһәр күләмендә Татарстан тарихы фәненнән татар телендә үткәрелә торган
олимпиаданың муниципаль этабы биремнәре
2020-2021 нче уку елы
9 нчы сыйныф

Эш вакыты – 120 минут
Гомуми балл – 91


1. XVIII гасырда Казанда  иң зур сәнәгать оешмасын күрсәтегез: (2 б.).

А. Адмиралтейство
Б. Постау (сукно) мануфактурасы
В. Дары заводы 
Г. Сабын кайнату заводы

Җавап: ___________________________________________________________

2. XIX гасырда Казан губернасында сәүдә әйләнешендә беренче урынны нәрсә алып торган? (2 б.)

А. Күн
Б. Сабын
В. Икмәк
Г. Бал
Җавап: __________________________________________________

3. Татарлардан беренче Казан университеты профессоры:  (2 б.)

А. Ибраһим Хәлфин
Б. Сәгыйт Хәлфин
В. Хөсәен Фәезханов
Г. Габдүш Ваһапов
Җавап: ___________________________________________

4. Казан губернасы ничәнче елда оеша? (2 б.)

А. 1708 елда
Б. 1714 елда
В. 1718 елда
Г. 1719 елда
Җавап: ___________________________________________


5. XVIII гасыр ахыры – XIX гасыр башында Казан төбәгендә яшәүче татарларның күпчелеге крестьяннарның кайсы төренә караган? (2 б.)

А. Патша (удел) крестьяннары
Б. Алпавыт крестьяннары
В. Дәүләт крестьяннары
Җавап: ___________________________________________________________




6. Казан губернасында стеарин-химик һәм сабын заводы хуҗалары кайсы нәсел вәкилләре булган? (2 б.)

А. Алафузовлар
Б. Крестовниковлар
В. Юнусовлар
Г. Апанаевлар: 

Җавап: __________________________________________________________

7. Парижда Сорбонна университетын тәмамлаган беренче татарлар: (4 б.)

А. Садри Максуди
Б. Каюм Насыйри
В. Йосыф Акчура
Г. Галимҗан Баруди

Җавап: _____________________________________________________________

8. Тарихи вакыйгаларны һәм даталарны туры китерегез. Җавапларыгызны таблицага языгыз. (Һәрбер дөрес җавап өчен 3 б., иң югары 15 б.).

	Тарихи вакыйга
	Дата

	1. Казанда дворян кызлары өчен Родионованың затлы нәсел кыз балалар институты ачыла 
	А. 1851

	2. Казанда А.Н. Свешниковның чуен кою заводы эшли башлый
	Б. 1841

	3. Каюм Насыйри тарафыннан нәшер ителә торган беренче татар календаре чыга башлый
	В. 1809

	4. Казан университеты типографиясенә нигез салына 
	Г. 1871

	5. «Тәрҗеман» газетасы чыгарыла башлый (Бакчасарай)
	Д. 1883



Җавап: 

	1
	2
	3
	4
	5

	
	
	
	
	




9. Шәхесләрне тасвирламалары белән туры китерегез: (Һәрбер дөрес җавап өчен 3 б., иң югары 12 б.).

	Шәхес
	Тасвирлама

	1. Хөсәен Фәезханов
	А. Татар  мәгърифәтчеләре  арасында статский  советник,  рәссам-хәттат  (каллиграф),  көнчыгыш  телләре укытучысы. Татарларга рус телен, русларга татар телен укыту алымнарын булдыруга зур өлеш кертә.


	2. Карл  Фукс
	Б. Казан астрономия мәктәбенә нигез сала. Капитан Ф.Ф.Беллинсгаузен һәм лейтенант М.П.Лазарев җитәкчелегендә оештырылган “Беренче дивизия” экспедициясенең астрономы була. Экспедиция корабльләре, җир тирәли сәяхәт ясап, 1820 елда Антарктиданы ачалар. Казан обсерваториясенә нигез салучы.

	[bookmark: _GoBack]3. Иван Симонов
	В. Борынгы татар язма истәлекләрен өйрәнү һәм татар теле грамматикасын төзү эшләрен башлап җибәрә. Үз заманы өчен алдынгы карашлы кеше буларак, ул татарларга дөньяви белем бирү яклы була. Санкт-Петербург университетында төрек һәм татар телләрен укытканда туплаган тәҗрибәсенә таянып, ул татар мәдрәсәләрен үзгәртеп кору проектын эшли.

	4. Мөхәммәдгали Мәхмүдов
	Г. Төбәктә  яшәгән  халыкларның  тарихын  һәм  этнографиясен  өйрәнү  белән  шөгыльләнә.  Аның  шәрык кулъязмалары  һәм  китаплары  китапханәсе булдырудагы,  тәңкәләрнең  бай  коллекциясен туплаудагы  хезмәте  бәяләп  бетергесез.  Еш  кына  Казан  әдипләре белән очрашулар оештыра. Аның өендә туган тел сөючеләр җәмгыяте утырышлары үткәрелә,  әдәби юнәлешләр, яңа китаплар турында фикер алышалар. 1833 елның 7 сентябрендә шундый кичәләрнең берсендә А.С. Пушкин катнаша.



Җавап: 
	1
	2
	3
	4

	
	
	
	


 
10. «Физик яктан мин Түбән Новгородта, рухи яктан Казанда тудым. Казан – минем иң яраткан университетларымның берсе». 

Бу сүзләрне күренекле рус язучысы, драматург, җәмәгать эшлеклесе язып калдырган. Ул кем? (3 б.)

Җавап: 
_______________________________________________________________________

Язучы Казанда ничәнче елларда яшәгән? (3 б.)

Җавап:
_______________________________________________________________________

Әдипнең Казандагы тормышы кайсы автобиографик әсәрендә тасвирлана? (3 б.)

Җавап:
_____________________________________________________________________


11. Рәсемне игътибар белән карагыз һәм сорауларга җавап бирегез. (Иң югары 14 б.)

[image: https://fototerra.ru/photo/Russia/Kazan/medium-159197.jpg]

Рәсемдә сурәтләнгән һәйкәл кем хөрмәтенә куелган? (3 б.) Әлеге шәхес турында белгәннәрегезне языгыз (5 б.)

Җавап: ______________________________________________________ 





Һәйкәл Казанның кайсы урамында урнашкан? (3 б.) 

Җавап: ______________________________________________________ 

Һәйкәлдә нигә геометрик инструментлар сурәтләнгән? (3 б.)

Җавап: ______________________________________________________ 




12. Түбәндә китерелгән темаларның берсен сайлап эссе языгыз. (Иң югары 25 б.).
· Татар халкы тарихында күчмә һәм утрак мәдәниятләр синтезы.
· Казан университеты һәм аның Идел буе халыкларының мәгарифендә тоткан урыны.
· Татар халкы тарихында һәм мәдәниятендә исламның роле.
· XIX гасыр татар мәгърифәтчеләре.
· XIX гасырның икенче яртысында Казан губернасының социаль-икътисади үсеше һәм татарларның хәле	
Күләме – якынча 300 сүз. 
Язма эш түбәндәге критерийлар буенча бәяләнәчәк:
Проблеманы дөрес билгеләү (3 баллга кадәр)
Макстларны дөрес билгеләү һәм аларны ачып бирү: 
Тарихи факт һәм терминнарны дөрес куллану (3 баллга кадәр)
Автор позициясен аргументлар белән нигезләү (5 баллга кадәр)  


Тема буенча төрле карашларны китерү һәм аларга шәхси бәя бирү (4 баллга кадәр)
Теманы ачуның иҗади характерда булуы (5 баллга кадәр)
Нәтиҗәләр (5 баллга кадәр) 

